
কৌতুকাবহ ভ্রম।
১৫


য়ানার সুশীলতায় আন্তিফোলস্ সাতিশয় পরিতোষ পাইয়াছিলেন তথাপি কর্ত্রীর ঈর্ষ্যান্বিত বচনে অত্যন্ত বিরক্ত হয়েন, এবং দ্রুমিও রন্ধনশালাস্থ অঙ্গনার আলাপে আহ্লাদিত হয় নাই, সুতরাং দুই জনে বাটীর বাহিরে অসিয়া নিরাপদ্ জ্ঞানে মহা হর্ষান্বিত হইলেন।

 আন্তিফোলস্ ঐ কুলবালার আলয় হইতে বহির্ভূত হইলে এক জন স্বর্ণকার তাঁহার সাক্ষাৎ পাইল। সে জ্যেষ্ঠ আন্তিফোলসের বনিতার এক ছড়া স্বর্ণহার প্রস্তুত করণের অনুমতি পাইয়াছিল, অতএব তাঁহাকে ঐ ব্যক্তি বোধ করিয়া তাহার হস্তে হার প্রদান করিল। আন্তিফোলস্ বিস্ময়াপন্ন হইয়া কহিলেন এ কাহার হার? সুবর্ণজীবী বলিল মহাশয় এ কেমন কথা? আপনকার আদেশে হার নির্মাণ করিলাম, এখন আপনি গ্রহণ না করিলে আমি ইহা কি করিব, এতাবৎ বলিয়া তাহার করে হার সমর্পণ পূর্ব্বক চলিয়া গেল। আন্তিফোলস্ এবারে এক বিস্ময়জনক ঘটনার পর অন্য বিস্ময়াবহ ব্যাপার দর্শনে নিতান্ত সংশয়িত চিত্ত হইয়া বিবেচনা করিতে লাগিলেন এতদ্রাজ্যে প্রবেশাবধি বিবিধ অদ্ভুত ঘটনা দেখিলাম বোধ হয় আমাকে কেহ কোন প্রকার মোহনী বিদ্যা দ্বারা মুগ্ধ করিয়া থাকিবে নচেৎ ঈদৃশ অসম্ভব সংঘটন কেন হয়, যাহা হউক, এস্থানে আর অবস্থান কোন ক্রমে শ্রেয়স্কর নহে, এই পরামর্শ করিয়া সহচর দ্রুমিওকে দ্রব্যসামগ্রী অর্ণবপোতে উত্থাপনার্থ অনুমতি করিলেন।

 এ দিকে স্বর্ণকার হার দিয়া নিজালয়ে প্রত্যাগমন করিতেছে ইত্যবসরে বর্ত্মমধ্যে রাজকীয় পুরুষ ঋণশোধের নিমিত্ত তাহাকে ধরিল। দৈবাৎ সেই সময়েই জ্যেষ্ঠ আন্তিফোলস্ সেই স্থানে অসিয়া উপস্থিত হইলে সুবর্ণজীবী তাঁহার হস্তে হার দিয়া আসিল এই ভ্রমে তাঁহাকে অবলোকন করিয়া হৃষ্ট হইল, এবং আত্ম বিবরণ নিবেদন পুরসর উপস্থিত বিপদ্ বিমোচন নিমিত্ত তাঁহার নিকটে হারের

		 এই পাতা শেষ সম্পাদিত হয়েছে ১৬:১৮টার সময়, ১৫ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

